
Ինչպես գիտենք, 2012 թվականը ՅՈՒՆԵՍԿՕ-ի կողմից հայտարարված է Սայաթ-Նովայի տարի։ Այդ
ծրագրի շրջանակներում էլ երեկ՝ հոկտեմբերի 26-ին, Թբիլիսիի պետական համալսարանում
կայացավ գիտաժողով՝ նվիրված Սայաթ-Նովայի 300-ամյա հոբելյանին։

      

Այն նախաձեռնել էին արդեն մի քանի տարի միմյանց հետ գործնական եւ բարեկամական
կապեր հաստատած Թբիլիսիի Ի.Ջավախիշվիլու անվան եւ Երեւանի պետական
համալսարանները։ 
Բացման խոսքով հանդես եկան համալսարանների ռեկտորներ Ալեքսանդր Կվիտաշվիլին եւ
Արամ Սիմոնյանը։ Համալսարանի նիստերի Կլոր սրահում վրաց եւ հայ մասնակիցներին
ողջունեցին ԹՊՀ հումանիտար գիտությունների դեկան Դարեջան Թվալթվաձեն, Վրաստանի
գրողների միության նախագահ Մաղվալա Գոնաշվիլին, Հայաստանի գրողների միության
նախագահ Լեւոն Անանյանը, հայագետ, պրոֆեսոր Զազա Ալեքսիձեն։ 
Սայաթ-Նովայի ու նրա անժամանակյա հանճարի, նրա սիրո եւ բարեկամության մշտանոր
քնարի, լեզվական առանձնահատկությունների, միջնադարյան պոեզիայում նրա
անզուգական տեղի եւ այլ թեմաների շուրջ բանախոսություններով հանդես եկան ԵՊՀ
պրոֆեսոր, հայ գրականության ամբիոնի վարիչ Սամվել Մուրադյանը, ԵՊՀ հայ
բանասիրության դեկան Արծրուն Ավագյանը, ԹՊՀ պրոֆեսոր Նամադի Բարթաիան,
թարգմանիչ Զեզվա Մեդուլաշվիլին։
Գիտաժողովի նիստին մասնակցում էր Վրաստանում Հայաստանի արտակարգ եւ լիազոր
դեսպան Հովհաննես Մանուկյանը։

